(GEES VAN DI1E WAARHEID

% Laat ons bly staan net 'n oomblik nou terwyl ons bid. Kom
ons buig ons hoofde.

2 Ons regverdige Hemelse Vader, soos ons U nou nader in
daardie algenoegsame Naam van die Here Jesus, wil ons U
prys vir wat U vir ons gedoen het, wat ons oé gesien het, en
ons ore gehoor het in hierdie laaste dae van die sluitingstonele
van hierdie wéreld se geskiedenis, wanneer tyd vervaag in die
Ewigheid, en ons sien die Ligte skyn, ons weet dis nie lank nou
tot die Koms van die Here Jesus nie.

3 Ons sou U vra, Hemelse Vader, om ons vanaand te onthou.
En as daar enige boosheid in ons is, neem dit vanaand uit, Here,
dat ons fatsoenlik voor U mag wees as U vanaand sou kom. Ons
bid vir die siekes en die behoeftiges.

4 Ons bid vir U Kerk, beide hier en oorsee, rondom die wéreld,
U kinders oral van elke volk, dat ons ons klere mag was in die
Bloed van die Lam, en luister vir daardie oproep: “Kyk, die
Bruidegom kom. Gaan julle uit om Hom te ontmoet.” Mag ons
in staat wees op daardie tyd, Here, deur die genade van God, en
deur die verdienste van Jesus op Wie ons vertrou, om ons lampe
te knip en dan uit te gaan om die Bruidegom te ontmoet. Neem
die Woord van die Here vanaand en besny ons harte. Haal al die
ongeloof uit. Gee vir ons 'n wonderlike diens. In Jesus se Naam
vra ons dit. Amen.

Mag maar sit.

5 Dis baie lekker om terug te wees hier in die...hierdie
heiligdom van die Here, vanaand, in die diens. Ons het gisteraand
'n baie wonderlike tyd gehad bo by die. . .Broer Groomer. En ek
onthou verlede jaar het ons 'n wonderlike tyd gehad.

6  Ons het oral 'n lekker tyd gehad. Die Here het ons net
uitermatig oorvloediglik geseén, meer as wat ek ooit gedink het
Hy sou doen. Maar Hy’s net so vol genade en barmhartigheid. Dis
net goed om Hom te ken. Is dit nie? [Gemeente sé: “Amen.”—Red.]
En om te dink “Om Hom te ken, is Lewe.” Om Hom te ken,
is Lewe.

7 Nou, mobre-aand, gaan ons onder by Central Avenue
Gemeente wees, dink ek word dit genoem. Broer Fuller, nog 'n
gawe broer. En ek dink dis 'n groot kerk daaronder. En ons hoop
ons kan miskien 'n—'n gebedsry hé, as dit reg is met Broer Fuller.
Soons. ..

8 En dan, die—die volgende oggend, moet ons wees by, ek dink,
word die Apostoliese Kerk hier in Phoenix genoem. En ek onthou
net nie wie die pastoor, die broer, was nie. Was ek verlede jaar

daar? ['n Broer sé: “Nee. Dis 'n nuwe, Mexikaanse kerk, Broer
Branham.”—Red.]

9 En dan Sondagaand by ons dierbare Broer Outlaw se kerk
hierbo, die Jesus se Naam Kerk. En ek is onder groot verwagting,
en my familie, om daar in te kom en na bietjie van daardie goeie
sang te luister.

10 Billy Paul behoort dit baie goed te ken, elke deeltjie. Ons het
daardie lied gespeel, Ek Gaan Op, Op, tot die ding, eerlikwaar,
deurgespeel is, op die band. Hy sal begin in die kantoor, en enige
tyd van die dag wat ek soontoe gaan, maak nie saak nie, speel hy
daardie: “Op, op, op.” Dis nogal iets! Ons het dit opgespeel, en
die plaat is al amper deurgespeel.

11 Julle weet, ek het soort van 'n gevoel gehad vanaand. Dat, ek
is 'n bietjie hees. Ek het gedink: “Goeiste, as ek net iemand kon
sien, wat namens my kon preek,” en het net hier na die oorkant
toe gekyk en vir Jack Moore gesien. Net presies reg. Ek nooit. . .
O, ek reken dit sou net wonderlik wees, Broer Jack. [Broer Jack
Moore praat—Red.] Hoor nou net daar.

12 En ek glo ek sien vir Broer Roy Borders wat hierbuite sit,
ook. Ja, meneer. Broer Noel Jones wat hier oorkant sit. O, goeiste!
Ons is net reg rondom, oral. Ek dink dit sal net 'n goeie tyd wees,
miskien, as ek 'n bietjie rus kry, julle weet, en party van hierdie
gawe manne hier laat opkom en namens my preek wanneer ek
hees is, julle weet. Broer Jack het gesé: “Die Here is nie in daardie
openbaring nie.” Wel, ek was moeg toe ek gekom het. En ek—en
ek was die heeltyd 'n bietjie moeg.

13 En ek het die mense daar sien staan, en hoedat hulle moet
staan, en ek is soort van bly ek staan saam met hulle. Nou, die
Here seén julle.

14 En ons sien nou uit na hierdie ander dienste wat kom. En dan
is dit volgende week onder na die Pinkster Gemeentes toe, en
verder aan. En ons sluit af, volgende Woensdagaand, by die 11de
en Garfield. Ek kan hulle net nie almal in my gedagte onthou nie.
By die, ek glo, die Eerste Gemeente van God in die stad. En—en
dan begin die konvensie by die Ramada.

15 En nou is daar 'n banket vir die Sakemanne onder by die—
die hoofstad van Arizona, Tucson.

16 En, natuurlik, weet ons almal dat Phoenix en hierdie plekke,
net buitewyke van daardie stad is. En dis reg. Dis die hoofplek.
Dis my tuisdorp, julle weet, so-en-so, bo teen die heuwel. En dan
hierdie, net soort van die buitewyke daarvan, wel, dis gaaf om
julle almal as bure te hé.

17 So, ek glo dit was Broer Rasmusson, wat een aand, so-iets in
'n diens gesé het, en, 0, amper die diens opgebreek. Ek glo ons was
by—ons was by Houston. En was Ramsar. Dis wie dit was. Hy het
gesé, die aand wat die Engel van die Here neergedaal het, hulle

die foto geneem het, en hy het gesé: “Al julle mense hierrond van—
van Dallas af,” gesé: “ons weet dis die buitewyke van Houston.”
En, o, goeiste! Texas kan dit nie verduur soos hier nie, soos party
van julle kan nie. So daar het 'n groot stilte toegesak op die diens.

18 Wel, Hy is baie goed. En nou dink ek gaan ons blaai in die
Skrif hier, en net 'n getuienissie gee vir 'n tydjie. Sou dit dit nie
net soort van verander nie? Ek het dit net so hard oral geslaan tot
ek skaam raak om na julle te kyk. En julle miskien 'n bietjie rus
gee, en 'n bietjie getuig van die goedheid van ons Here.

19 TLaat ons 'n plekkie kry in Johannes, die 16de hoofstuk van
Johannes. En ek het 16:12. Ek wil graag uit—uit daardie plek lees
in die Evangelie van Johannes. Ek hou daarvan om die Woord te
lees, omdat die Woord ons laat weet dat dit Waarheid is. Vanaf die
12de vers, en luister nou aandagtig, want ek wil getuienis gee.

20 En dan sal ons probeer om net 'n bietjie vroeg in te gaan.
Ek het julle so laat gehou. En mére-aand, wel, sal ons 'n halfuur
ekstra bly. Dit sal dit omtrent eenuur maak, sal dit nie? [Broer
Branham en die gemeente lag—Red.] So, so, dit is vanaf die
12de vers.

Nog baie dinge het Ek om aan julle te sé, maar julle
kan dit nie nou dra nie.

Maar wanneer Hy gekom het, die Gees wvan die
waarheid, sal Hy julle in die hele waarheid lei; want
Hy sal nie uit Homself spreek nie, maar alles wat Hy
hoor, sal Hy spreek en die toekomstige dinge aan julle
verkondig.

Hy sal nou. ..My verheerlik, omdat Hy dit sal neem
wat aan My behoort, en aan julle toon.

Alles. . .die Vader het, is Myne; daarom het Ek gesé
dat Hy dit sal neem wuit wat aan My behoort, en aan julle
toon.

21 Julle weet, gisteraand, veral, het ons 'n voorsmakie daarvan
gehad. Nou, ons as volle Evangelie mense, wat glo in al die werke
van die Heilige Gees. En nou, dis die enigste manier wat ons volle
Evangelie kan wees, is om die volle Evangelie te glo, alles wat
die Here geskryf het. En ek glo dat ons, onsself, niks is nie. Ons
is net soos. . .

22 Soos ek vir Broer Carl gesé het, gister, gekyk het na 'n boom,
het ek gesé: “Is dit nie 'n pragtige palmboom nie? Maar, in elk
geval, is daar niks daaraan behalwe 'n klomp vulkaniese as nie.
Dis al wat dit is.” En ek het gesé: “Hoe verskillend is dit nou van
daardie bloekomboom. Wel, wat is 'n bloekomboom? Vulkaniese
as, met net 'n lewe daarin.” Ek het gesé: “In elk geval, wat is ek
en wat is jy? Vulkaniese as, dis presies, uit die aarde; stof van die
aarde, met 'n lewe daarin.”

23 Maar elke lewe is geplant deur 'n meester Lewe-gewer, en Hy
weet net hoe en wat om te doen. En alles wat Hy hier geplaas het,
is tot Sy eer. Die sterre is tot Sy eer. Die winde is tot Sy eer. Die
blomme is tot Sy eer. En ons is die kroon van Sy eer.

2¢  Maar dit lyk of alles Hom sal gehoorsaam behalwe die mens.
Die mens blyk net...Hy het so 'n tyd, omdat hy die enigste
ding was wat geval het. Alles anders het in hulle oorspronklike
toestand gebly. Maar, die mens het geval. Daarom, het God 'n
stryd met hom, om hom te kry om te doen wat reg is, en te
gehoorsaam.

25 En een van die groot probleme van God, deur die jare heen,
soos die geskiedenis van die kerk aangaan, is om iemand te kry
wat Hy totaal onder Sy beheer kan kry. Hy het net een man nodig.
Hy het altyd een man op 'n keer gebruik. Ons het die laaste paar
aande bestudeer: een man, nie 'n groep nie. Hy wil net een hé. Dis
al wat Hy nodig het. Want, twee manne sou twee verskillende
idees hé. Hy neem net een man, verteenwoordig Homself deur
daardie een persoon. Hy het dit nog nooit anders as dit gedoen
nie. Sien?

26 Nou, Hy het een Persoon vandag, en daardie Persoon is die
Een waarvan ons so pas gelees het: die Heilige Gees. Hy is die
Persoon wat God uitgestuur het, die Gees van Jesus Christus in
die aarde in, die Gees van God, om Christus te manifesteer en te
verklaar deur Sy Kerk, sien, net om die Lewe van Christus deur
die Kerk voort te sit.

27 Nou, dis so 'n wonderlike ding, en—en tog is dit so eenvoudig,
as ons net sou stop en dink. Ons druk, ons bewe, ons—ons vrees,
ons gaan oor na verbouereerdhede en vertwyfelings, deur net te
dink. “Wel, moet ek in druk?” Dit is nie dit nie. Dis net toegee,
sien, besef dat jy niks is nie, en Hom jou heeltemal laat oorneem,
jou denke laat oorneem, oorneem.

28 Nou, ek bedoel nie om nader te stap na Christus met—met
net 'n—'n leé verstand nie. Ek bedoel nie dit nie. Jy kom na Hom
toe by jou regte verstand, en met 'n—'n—'n berouvolle verstand,
en nederig. En sé dan: “Here Jesus, hier is ek. Nou, daar staan
geskrywe hier in U Woord, dat U ‘baie dinge gehad het om nog
vir die dissipels te sé.” U het gesé: ‘Hulle kon hulle nie nou dra
nie”” En miskien is dit ons geval vandag, ons kan hulle nie
verstaan nie.

29 God kan net iets 'n bietjie anders oprig, en ons verwerp dit
heeltemal. In plaas daarvan om die Skrif te ondersoek om te sien
of dit reg is of nie, gooi ons dit sommer net vinnig weg: “Daar’s
niks daaraan nie.” Ons behoort hierdie dinge te ondersoek, uit te
vind of hulle reg is of nie. En onthou, as hulle nie reg is nie, sal
hulle uiteindelik sterf, want Jesus het gesé: “Elke plant wat My
Hemelse Vader nie geplant het nie, sal uitgetrek word.”



GEES VAN DIE WAARHEID 5

30 Maar ek dink dit was Gamaliél wat daardie groot stelling
gemaak het daardie keer: “As dit van God is, wil ons nie bevind
word om Daarteen te veg nie. En—en as dit nie van God is nie,
sal dit in elk geval tot niks kom nie.” So, bestudeer dit en dink
daaroor.

31 En nou, Hy het hierin gesé: “Maar wanneer Hy, die Heilige
Gees, gekom het.”

32 Nou, iemand het gesé, dit was 'n tyd gelede, gepraat, gesé:
“Die Heilige Gees is eintlik jou verstandelike gedagtes. Jy dink.”
Dit sou die Heilige Gees 'n gedagte maak.

33 Maar die Bybel het gesé: “Wanneer Hy...” En “Hy” is
'n persoonlike voornaamwoord. Sien? Sien? “Wanneer Hy,” die
Persoon, Heilige Gees, God: “kom, sal Hy hierdie dinge aan julle
openbaar, wat Ek vir julle gesé het.”

3¢ Dan, julle sien, is daar geen ander manier om te weet wat die
Waarheid is nie. Net deur. . .Jy kan dit nie kry deur kultuur, deur
kweekskool ondervindings nie. Jy sal dit net kry deur die Heilige
Gees. Hy’s die Een wat gestuur is om Dit te openbaar.

Nou, dan, Hy het ook gesé: “En Hy sal vir julle die
toekomstige dinge toon.”

35 Nou, Hebreérs, die 1ste hoofstuk, het gesé: “God het baiekeer
en op baie maniere in die ou tyd gespreek tot die vaders deur die
profete, maar in hierdie laaste dae deur Sy Seun, Christus Jesus.”
Sien? Dis die Heilige Gees wat besit neem, of besit neem van die
Kerk, om Christus in die Kerk te laat werk. Dan, word jy soos
Hy was. Hy word soos jy was, sodat jy kan word soos Hy was.
Sien? Hy het jy geword, dat jy Hy kan word. Dit, dit—dit gaan die
verstand te bowe. Daar’s geen manier om dit te verduidelik nie,
en moet dit nie probeer nie. Aanvaar dit net. Hy het Dit gespreek,
en dit handel dit af. Sé net dis reg. Glo Dit.

36 Nou, as 'n jong Christen, het ek altyd hierdie stelling gemaak.
Ek is bly God het my beetgekry voor die kerk het. Moeilik om
te sé wat ek sou gewees het. Maar ek—ek was dankbaar vir die
leierskap en die direkte kontak waarmee die Heilige Gees my
lewe beindruk het, nog voordat ek dit oorgegee het. Want, as 'n
klein seuntjie, het ek geweet daar was Iets. Hy het gepraat, en ek
sou met Hom praat. Hy het teruggepraat met my. En ek het begin
oplet dat die dinge wat Hy vir my gesé het, as 'n klein seuntjie,
dat hulle begin gebeur het net presies soos Hy gesé het hulle sou.
So ek het geweet dit moes waar wees.

37 Nou, ek isnou 'n ouman. En ek—ek het nog nooit een keer. . .
En kan die wéreld tot—tot stilstand roep, en vra hulle. “Plaas
julle vinger op een ding wat Hy my ooit vertel het, in SO SPREEK
DIE HERE, in die Naam van die Here, behalwe wat absoluut die
waarheid en feitlik was, en gebeur het, uit die duisende maal
duisende dinge.” Wat doen. . .

38 Waarom sé ek dit? Sien, ek het ons almal as vulkaniese stof
geplaas. Maar dis die belofte van God se Woord. Daarom, kan ek
nie vertroue in myself hé nie. Jy kan nie vertroue in jouself hé nie.
Maar, saam, kan ons vertroue hé in Wat ons oorgeneem het. Die
Heilige Gees het ons oorgeneem. Ons moet vertroue Daarin hé.
En soos ons ons vertroue Daarin plaas, dan kom die resultate.

39 Dit sou onbegryplik vir my wees om selfs te—te probeer om
net party van die dinge aan te raak wat die Heilige Gees in my
eie gebroke lewe gedoen het, my dae. Ek sé dit met Sy Bybel oop,
Sy Woord. En dis wat Hy is. Hy is die Woord.

40 Sien, hierdie—hierdie Saad hier, kom in die vulkaniese as in,
op die manier van 'n geestelike Wese. God kom in as Gees en werk
deur die as. So, dis nie die mens nie. Dis God.

41 En as ek moes gaan stilsit, en tyd neem om die dinge uit te
skryf wat ek Hom sien doen het, sou dit 'n volume boeke beslaan.
En om daaraan te dink hier, drie-en-vyftig jaar oud, en ek kan
voor God, Sy Kerk, en die Bybel sé, in die teenwoordigheid van
die groep, dat: Ek het Dit nooit een keer sien faal nie; perfek op
die merk, elke keer.

42 Uitsondering, van nou die dag toe ek na die weste gekom het.
Julle het die bandopname gespeel, baie van julle, reken ek, en
julle verstaan. Ek weet nie wat nie. Ek wag. Ek’s nou hier. Ek
weet nie waarom nie. Ek wag net.

43 Dit mag my huistoe-gaan-tyd wees. Dit lyk baie so. As dit is,
sal daar iemand na my opstaan, wat die Boodskap sal vorentoe
neem. Hy sal 'n vreemde persoon wees, maar hy sal hierna
opstaan en die Boodskap vorentoe neem. En luister julle daarna.
Solank as wat dit Skrif is, bly daarby.

44 As dit nie is nie, kom daar nou nog 'n gedeelte, want ek glo
wel dat ons in die laaste dae lewe, en ek is dankbaar dat ek
gelewe het in hierdie dag. Ek sou hierdie dag vir geen dag verruil
nie. Hierdie is die wonderlikste dag wat ooit op die aarde was.
Daaris geen ander dag wat ooit hierdie dag geéwenaar het nie.

45 O, wat sou Moses, Elia, Paulus, Silas, daardie groot helde
van die geloof, in die vergange dae, kon opstaan en 'n
geskiedenisboek optel, en presies waarvan hulle geprofeteer het,
vervul sien word, en sien waar ons nou is? Wel, hulle sou hulle in
die tronk gehad het, binne 'n uur. Sekerlik. Hulle sou soos wilde
manne gewees het, op-en-af in die strate hardloop, net so vinnig
as wat hulle kon, die Evangelie aan die uitbasuin. “Die tyd is op
hande.” Dan sien ons vanaand, dat ons baie ver te kort skiet aan
die heerlikheid van God.

46 Maar ek sou graag net 'n oomblik wil herhaal, om net die
kerk soort van te kry. . .

47 Terloops, het Billy Paul gebedskaartjies uitgedeel in hierdie
kerk vanaand? Ek het net 'n paar minute gelede van Tucson

af gekom. [Iemand sé: “Ja.”—Red.] Hy—hy het gebedskaartjies
uitgedeel. Nou, dit gaan 'n verskriklike manier wees om hulle te
laat verbykom. Ons sal dit probeer.

48 Kk sal nie te lank neem nie, net getuienis gee oor
hierdie Skrif.

49 Dat, Christus al Sy Woorde hou. Hy moet. Hy moet dit doen.
Sien? Ek hoef dit nie te doen nie; ek’s 'n sterfling, onderhewig
aan foute. Hy is onsterflik, onfeilbaar. Hy moet Syne hou. Sien?
Maar ek hoef nie myne te hou nie. Jy hoef nie joune te hou nie.
Maar Hy moet. O, plaas dit nie iets in julle, om te weet dat Hy—
Hy absoluut gebonde is aan daardie Woord nie? [Gemeente sé:
“Amen.”—Red.]

50  En hierdie week, hoe ons deur die Bybel gekom het, met
daardie profete en aartsvaders, en elke keer gewys het dat,
wanneer die kerk weggekom het daarvan, God iemand reguit
afgestuur het en hulle weer reguit teruggeskud het na daardie
Woord, die kerk opgelyn het. Dit was altyd. Dis God se beleid.
Hy het die mens gekies om dit te doen.

51 Nou, as Hy die sterre gekies het om die Evangelie te preek,
sou dit lankal gedoen gewees het. Hulle sou nooit uit Sy wil
uitgegaan het nie. As Hy die—die son sou gekies het om dit te
preek, of die—die winde om dit te preek, sou hulle nooit uit Sy
wil uitgegaan het nie. Sien?

52 Maar ons is op die grondslag van vrye morele agentskap. Ons
kan optree soos ons wil. En dis hoekom ons so 'n hartseer vir Hom
was. Altyd op hierdie manier, en wil ons eie maniere inspuit, en
wegkom van Sy manier af. Sien?

53 En ek—ek het vantevore gesé, die mens prys God die heeltyd
vir wat Hy gedoen het. En hy sé altyd wat Hy gaan doen. En
ignoreer dan, terselfdertyd, wat Hy aan die doen is. Sien?

5¢  Die mens sal sé&: “O, God het die Skelfsee oopgemaak. Ja.
Glorie aan God! Dis reg.” “Ja, Jesus kom weer. Halleluja! Dis
reg.” Maar, praat van Hom vandag? “Ag, dit was vir 'n ander
dag.” Sien? Sien? Altyd wat Hy gedoen het, wat Hy sal doen, en
ignoreer wat Hy doen.

5 Dis dieselfde toestande wat Jesus Christus gevind het toe
Hy na die aarde toe gekom het. Presies. God het belowe wat Hy
gedoen het. En hier was Hy, wat voor hulle gestaan het, en hulle
het Hom nie geken nie. “Hy was in die wéreld, en die wéreld is
deur Hom gemaak, en die wéreld het Hom nie geken nie.” Dis reg.

56 “Maar aan diegene wat Hom wel ontvang het, aan hulle
het Hy die krag gegee om die seuns van God te word.” Dis die
wonderlike deel.

57 Dit was 'n tyd gelede, 'n klein visioen waaroor ek met julle
wil praat. En ek weet nie, dalk het ek dit nog nooit gesé, behalwe

net aan 'n individu iewers, nie. Maar ek—ek het so pas een van
die grootste persone vir my op hierdie aarde verloor, my moeder.

58 En ek—ek is lief vir my moeder. Hoe ek haar sien weggaan
van die tafel, toe ons so arm was, niks gehad het om te eet nie!
En sy. . .Pappa sou 'n bietjie brood inbring, waar hy 'n winkel
sou uitvee, of iets, en hulle sou die koffie daaroor gooi, dan suiker
daarop sit. En moeder sou maak asof sy nie honger was nie, sodat
ons kinders iets kon hé om te eet. O, ek—ek kan dit nooit vergeet
nie. Sien? En die vele kere wat sy my sou optel, en die dinge wat
sy vir my gedoen het. Maar, julle weet, God is net so vol genade.
Hy verstaan al daardie dinge, wanneer Hy hulle moet neem. En
ek—ek het Hom lief daarvoor.

59 Dit was altyd, dat, voor enige van my mense doodgaan, ek dit
in die visioen sien voordat dit gebeur.

60  Ek het my broer gesien, toe ek net omtrent agtien, negentien
jaar oud was. Ek het hom gesien voor hy weg is. Ek was nie eers
'n Christen nie, maar ek het die visioen voor my sien kom, my
broer sien gaan.

Ek het my vader gesien toe hy gegaan het.

61  Howard, baie van julle onthou Howard. “Howard,” julle
onthou dat ek, twee jaar voor dit gebeur het, ek gesé het:
“Howard, ek het gesien jou plek word gemerk. Jy’s volgende.” Ek
het gesé: “Maak reg, broer, want jy gaan volgende.” En hy het,
net presies. En toe, hier 'n tyd gelede. . .

62 Nou, ek hoop nie hierdie klink ontheiligend nie, maar, net
om die—die besorgdheid van God te—te wys. God is altyd besorg
oor klein dingetjies, net soos oor groot dinge. Ek wil dit sé tot
die voordeel van sommige van hierdie goeie predikers. Wat mag
wees. . .En ek gooi myself daarby in.

63 Nou, ons sou, elkeen, 'n Billy Graham wil wees, maar ons. . .
En ons sal elkeen 'n Oral Roberts wil wees. Maar, ons, ons is nie
'n Billy Graham of 'n Oral Roberts nie. Ons is God se dienaar
in die veld waarin Hy ons geplaas het. Sien? Maak nie saak hoe
gering dit is, of hoe groot nie, dis net dieselfde in die 0é van God,
altyd dieselfde, om reg in die plek op te tree waar jy is. Altyd, dis
'n groot ding om die Here te volg.

64 Ek sou liewer wen. ..of gaan en 'n kerk met vyftig mense
daarin hé, binen die wil van God, as om vyfduisend te gaan hé
buite die wil van God. Sekerlik. God kan meer met 'n man in Sy
wil doen, binne 'n uur, as wat Hy kan met 'n man buite Sy wil, in
vyftig jaar. Sien? Hy strompel en waggel, soos om in die donker
te skiet. Maar wanneer 'n man werklik in die wil van God is, en
sy roeping ken, moet hy daar bly.
Ennou, visioene, hoe die Here God met hulle werk. Ek. . .

65  “Wanneer Hy, die Heilige Gees kom, sal Hy hierdie dinge
openbaar waaroor Ek met julle gepraat het.” Nou, daar’s geen

rede om dit te probeer uitdink, op enige ander manier nie. Hy
is die Outeur. Hy behoort sekerlik te weet wat Hy geskryf het.
Sien? Die Bybel het gesé Hy het dit geskryf. “Selfs manne van
ouds, beweeg deur die Heilige Gees, het die Woord geskryf.” En
as die Heilige Gees die Outeur van die Woord is, weet Hy sekerlik
beter hoe om Dit te uit te 1é as wat ons weet. Laat Hom die uitleg
Daarvan gee. En weet julle hoe, die manier waarop Hy dit uitlé?
Nou, moenie hierdie dinge mis, as julle kom na 'n genesingsdiens
nie. Kyk. Moet dit nie mis nie. Hoe 1é Hy Dit uit? Hierdeur, deur
Dit te bevestig, sien, Dit so te maak.

66 Dis wat Jesus gesé het. “Ondersoek die Skrifte. In Hulle dink
julle het julle die Ewige Lewe; en Hulle is Dié wat sé Wie Ek is.
Hulle is die wat van My praat. En wie kan My veroordeel? Wie
kan My van sonde aankla?” Sonde is “ongeloof.” “As Ek nie die
werke doen wat van My geskryf is nie, moet My dan nie glo nie.
Maar as Ek die werke doen, en julle kan My nie glo nie, glo dan
die werke, want die—die Woord het daarvan gepraat.” Sien? Dis
net gesonde, alledaagse verstand.

Nou, God: “Gawes en roepings is sonder bekering.” Ons weet
die Bybel sé dit. Hulle is ook.

67  Dit was omtrent, amper twee jaar nou. Ek was. . . Een oggend
het ek gestap in die—die huis, en het gaan sit in 'n stoel. Nou,
dit blyk baie vreemd, dat God 'n dier sal insluit. Soos 'n sekere
kosbare broer, oor daardie visioen van die Hemel, van daardie
wegvoerinkie wat ek gehad het; ek glo ek het julle daarvan vertel,
eenkeer, of 'n sekere byeenkoms. Hy het nou die dag vir my 'n
brief geskryf, en gesé. . . Sakemanne Se Stem het dit berig. Gesé:
“Dit was. . .jou visioen was reg, Broer Branham, jou verplasing.
Maar, luister, dit was alles reg totdat jy gesé het jou perd, wat jy
eenmaal gery het, het sy kop op jou skouer kom sit.” Hy het gesé:
“Daar is geen perde in die Hemel nie, Broer Branham. Die Hemel
is gemaak vir mense, nie perde nie.” Wel, ek het gedink. . .

68 Wel, gewoonlik, as jy enigiemand soos dit sien, wat jy alles
moet verduidelik, hulle probeer net iets soek. Sien? Jy kan in elk
geval nie God verduidelik nie. Jy moet Hom net glo.

69  Maar dit mag hom troos. Ek het gesé: “Broer, ek het nooit
gesé ek was in die Hemel nie. In die visioen, het ek na Jesus
verneem, en hulle het gesé Hy is nog verder boontoe. Ek was in 'n
staat soos die paradys. Maar, dat dit jou mag help, die Bybel het
gesé, in die Boek van Openbaring, dat: ‘Jesus het uit die Hemele
van hemele gery gekom, op 'n wit perd. En die hele groot menigte
van die Hemel het Hom gevolg, op wit perde.” So daar moet 'n
paar daarbo in die Hemel van hemele gewees het.”

70 God is in alles geinteresseerd. Hy’s geinteresseerd in klein
dingetjies wat jy doen, of die groot dinge wat jy doen. Hy’s
geinteresseerd in hoe jy sorg vir jou klein kuddetjie, of jou ander
kérel sorg vir jou groot kudde. Hy’s geinteresseerd.

1 ’n Tyd gelede het 'n beroemde, goeie broer van my, ons was
onder by 'n—'n...visgevang by 'n plek. Ek het ingekom, van
die dienste af, het gerus. Ons het visgevang met slakke, en ons
het 'n goeie klomp visse gevang. En daardie aand het ons ons
langlyne gestel, en ons aas het opgeraak. Laat in die middag,
het ek uitgegaan om 'n paar blouwang-sonvisse te vang, hierdie
klein outjies. Kan nie. . .Die grotes kan jy eet, maar hierdie is
net klein aasvissies. Ek het die lyn ingegooi, vlieglyn, het hulle
gevang, hulle in die emmer gesit.

"2 Enlets het my getref, aan die sit op hierdie boot. Hierdie seun
was 'n Jehova Getuie, en sy broer is pas gered en gevul met die
Heilige Gees, en so was die twee seuns by ons. En soos ek hierdie
vis gevang het, almal van ons, het Iets my getref. Ek het gesé:
“Julle weet, daar gaan 'n opstanding van 'n lewe wees, soos 'n
klein diertjie.” Wel, 'n klein diertjie?

3 Nou, baie van julle onthou van die uitgaan van die Woord,
wat gesé het: “Daar sou 'n klein seuntjie wees wat sou terugkom
uit die dood, getref is deur 'n outomobiel.” Broer Jack Moore is
by my vanaand, wat oorkant in Finland was toe dit gebeur het.
Sien? Baie van julle hier onthou dat ek dit hierlangs vertel het,
julle vertel het om dit in julle boek te skryf. Let op.

% En Broer Wood het omgedraai, Broer Banks Wood, die een
wat sy seun genees is, van polio. En hy het omgedraai en vir sy
broer gesé: “Hou jy net dop. Iets gaan gebeur.” Ek het aangehou
om die vis te vang, julle sien. So ons het aas aan ons lyne gesit
met die vis.

Daardie aand het ons niks gevang nie.

7”5 Die volgende oggend het ek gesé: “Daar was 'n paar, nogal 'n
paar, blouwang-sonvisse daar oorkant.”

6 Hy het gesé: “Sé, terloops, het jy nie gesé daar gaan een of
ander soort opstanding van lewe wees nie?”

Ek het gesé: “Ja.”

" Ek sé julle, toe ek die huis verlaat het, was hulle. . . My klein
dogtertjie. . .Ons is soort van. ..Julle mense kan hulle kry as
julle hulle wil hé, nou, sien, maar ek is bang vir 'n kat. En so
ek—ek hou net nie van daardie bygelowige gevoel om by hulle te
wees nie. En so het ons hulle nie by die huis nie, en—en ek glo die
kat kan besef ek is bang vir hom. So, my pa was bang vir katte.
So, toe, my dogtertjies het geweet om nie katte daarrond te hé
nie. En die klein. . .

8 My klein dogtertjie het in die laan afgestap met 'n ander klein
dogtertjie, en sy het teruggekom, met 'n baie treurige gesig, en sy
het gesé: “Pappa?

Ek het gesé: “Wat wil jy hé, skat?”

(18]

Sy het gesé: “ 'n Verskriklike ding is gedoen.”

Ek het gesé: “Wat is dit?”
Sy het gesé: “As jy maar net geweet het!”
Ek het gesé: “Wel, sé my.”

79 Sy het gesé: “Iemand het 'n arme ou kat uitgegooi, onder in
die laan hier.” En gesé: “Die ding is omtrent reg om dood te gaan,
kan skaars loop.” En gesé: “Pappa, gee jy om as ons dit voer en
dit versorg?”

80 Ek het gesé: “Beslis nie. As jy dit wil voer, wees net versigtig.
Moenie laat dit jou krap nie.” Ek het gesé: “Laat ek die kat sien.”

81 So toe hulle die kat soontoe gebring het, het ek 'n kartondoos
gekry, en, natuurlik, die volgende oggend het ons 'n hele klomp
katjies gehad.

82 En toe, so, die klein—die klein seuntjie van my, toe ek vertrek
het, klein Joseph, het hy na hulle gekyk. O, hy het gedink hulle
was oulik, julle weet, wat rondklouter, julle weet. En—en so kry
hy een in sy hand; hy het 'n klein bietjie te hard gedruk, en hy het
dit op die sement laat val. Die kleintjie het begin om, om draai.
Ek het gedink: “O, goeiste!”

83 En ek het gedink: “Wel, nou, dit mag daardie ou katjie wees,
wanneer ek teruggaan huis toe.” Julle onthou die buidelrot-
geval. Ek het gedink: “Wel, dit mag daardie katjie wees.” So toe
het ons agter in 'n klein inham gesit en visvang, en ons het toe
hierdie goeie grootte blouwang-sonvisse gevang, die kleintjies
teruggegooi.

)

8¢  Broer Lyle, Broer Banks se broer, het visgevang met 'n
katrolstok, yslike groot hoek, en 'n klomp wurms daaraan. Hy het
daardie ou blouwang-sonvis daardie hoek heelpad laat afsluk in
sy klein magie. En toe hy hom opgetrek het, het hy gesé: “Nou,
ek wens jy wil daarna kyk,” en omtrent so lank. En hy het net. . .
Hy kon nie die hoek uittrek nie, reken ek. Geen ander manier nie;
net die lyn afgesny. En hy wou sy hoek red. So hy het net kieue,
maag en alles, uit hom uitgetrek, soos daardie, en hom oorkant
op die water gegooi. En hy—hy het net drie- of vier keer gespartel
en net daar gelé. Hy het gesé: “Jy het jou laaste asem uitgeblaas,
kéreltjie.”

85 Ek het gesé: “Lyle, wanneer hy begin byt. . .Kry 'n kleiner
hoek as daardie. Wanneer hy begin byt, vat hierdie kunsvliegstok
wat hier, en net soos hy begin byt, vang hom. Sien? Voor hy dit
inkry en dit insluk, haak in sy mond.” Ek het gesé: “Dis die sport
om hulle te vang.”

86 “Ag)” het hy gesé: “ek sal die verkeerde trek maak,” en net
voortgegaan. En hy het 'n paar keer probeer, en omtrent drie of
vier gemis. Hy het die ding neergesit, gesé: “Ek sal hom dit net
weer laat insluk.”

87 So hierdie vissie het rondgedryf op die water daar vir 'n
rukkie, o, ek reken, dertig minute. En die branders het begin
opkom en inkom.

88 Ek het gesé: “Wel, ons sal binnekort moet vertrek. Ons het
nou 'n emmer, so ons sal moet vertrek.”

89  En ek het opgestaan, om dit weer oor te gooi op 'n paar
lelieblare, en dit af te trek. Daar was 'n paar van die groot
rooipens-sonvisse daaragter. So ek het begin, die—die—die aas
aftrek van die blaar, julle weet, dit oorgegooi op die blaar, en dit
af te trek, soos julle kérels en vroue weet van visvang.

9 En toe ek dit begin doen het, meteens, het Iets afgekom deur
daardie heuwels, net soos 'n Wind wat afkom. En Dit het oor my
gekom. Ek het die visstok laat val, en opgestaan in die boot. Ek
het rondgekyk. Ek het 'n Stem hoor sé: “Sien jy daardie vissie?”
En daar was hy, wat daar 1é.

91 Ek het gesé: “Sien julle die vissie?” net soos Hy dit gesé het.
Daar was sy vinnetjies verstyf, en hy het vir 'n halfuur op die
water gelé. En hierdie Bybel wat nou oop 1é. Sien?

En Hy het gesé: “Spreek tot hom, en gee hom sy lewe terug.”

92 En ek het gesé: “Klein vissie, in die Naam van die Here Jesus,
gee ek jou jou lewe terug.”

9  En daardie mans het daar gestaan en kyk. Daardie klein
vissie het omgedraai op sy rug, en dit het afgegaan deur die
water. Hulle het amper flou geval. Lyle het sy gesig in die water
gewas. Hy het gesé: “Ek sal later wakker word.” Hy het gesé:
“Ek—ek weet ek droom.”

Ek het gesé: “Jy droom nie.”

9% Enreg op daardie selfde tyd, het ek dertig of veertig spastiese
kinders, reken ek, op die gebedslyste gehad. En hoe God sou
gaan, van daardie spastiese kinders af, en daardie klein vissie
oprig, dit wys net dat Hy in alles geinteresseerd is.

9  Waarom sou Hy Sy krag gebruik om 'n vyeboom te vervloek,
wanneer daar duisende melaatses in die land was? En Hy het
by daardie melaatses verbygegaan en oorgegaan en 'n vloek
op die vyeboom geplaas. En gesé: “Niemand eet van jou nie,”
en die vyeboom het verdroog. Sy krag gebruik, gewys dat Hy
geinteresseerd is in bome. Hy is geinteresseerd in vis.

9 Hy’s geinteresseerd in jou. Hy’s geinteresseerd in my. En Hy’s
geinteresseerd om te sien dat Sy Woord gemanifesteer word, en
Hy maak staat op ons om dit te doen, want ons is Sy agente.
Niks in onsself nie. Dis Hy; wat onsself oorgee en saam met Hom
wandel.

97 ’'n Visioen gesien daardie oggend. Ek het 'n groot dier teen die
kant van 'n heuwel sien 1é. O, dit het 'n yslike stel horings gehad.

Ek was op 'n jagtog in hierdie visioen, omtrent so tien- of elfuur
in die dag. En ek het oorgeglip en die dier geskiet.

9 FEn toe, op die pad terug, het 'n reuse, groot grysbeer
opgestaan reg voor my, en ek het hom geskiet.

9 En ek het hulle die horings sien neem, en 'n klein handjie
uitreik en die horing neem, die maatband daarop sit. Dit het
twee-en-veertig duim gemeet, van die bopunt van die kroon tot
die bopunt van die horing, twee-en-veertig duim hoog. Ek het
nog nooit enige dier soos dit gesien nie, yslike groot punte op
sy horings. En, tog, het dit gelyk soos 'n takbok, maar dis, o,
goeiste, sal twee of drie takbokke wees. Ek het nog nooit so-iets
gesien nie.

100 “Wel,” het ek gesé: “waarskynlik sal dit eendag gebeur. Ek
sal dit net neerskryf.”

101 Ek het afgegaan in Kentucky saam met 'n vriend van my, en
Broer Miner Arganbright het my gebel, gesé: “Broer Branham, is
jy besig?”

102 Gesé: “Nie so erg nie.” Ek het gesé: “Ek was op my . . . Ek het
nou twee weke. Ek’s op 'n klein vakansietjie.”

103 Gesé: “Gaan op na Kanada, na Alaska toe, saam met my. Ons
wil 'n Sakemanstak organiseer by Anchorage en ook oorkant in
Fairbanks.”

Ek het gesé: “Klink reg, as ek die tyd kan kry om dit te doen.”

104 Hy het gesé: “Wel, Broer Branham, as jy dit sal doen, ek sé
jou wat, sal ons vir jou 'n lekker grysbeerjag gee.”

105 Gedink: “0O, dit klink goed.” Ek het gedink: “O, o, daar’s die
visioen. Sien, daar’s dit.”

106 “ 'n Tekker grysbeerjag,” het ek gesé: “dit klink goed. Ek
gaan nie daarvoor nie. Maar, terwyl ons daarbo is, en party van
die gidse my gratis sal uitneem, sal ek bly wees om te gaan.”

So, hy het gesé: “Wel, hulle, hulle sal dit doen. Ons het
dit gereél.”

Ek het gesé: “Wel, wag nou. Laat ek daaroor bid.”

107 En ek het opgegaan in die woude daardie dag, en elke
keer wat ek gebid het, het ek verder weg geraak, die heeltyd,
heeltemal weg daarvan. Ek het gedink: “Dis vreemd.” En
twee dae na dit, het ek vir Broer Arganbright gebel. Ek het
gesé: “Nee.”

108 Hy het gesé: “Broer Branham, ons kry net dinge gereél.”

109 Ek het gesé: “Moet dit nie doen nie. Die Heilige Gees het dit
veroordeel.” Ek het vir hom die visioen vertel. Ek het gesé: “Ek—
ek weet nie, Broer Arganbright, maar dis vreemd. Maar Hy wil
my nie laat opgaan soontoe nie, en, tog, klink dit asof daardie—
daardie die plek sou wees.”

En hy het gesé: “Wel, nou, ons is almal gereed om te gaan.”
En ek het gesé. . .

110 Nou, baie van julle sal Broer Arganbright sien. Hy kom nou
hiernatoe, om gereed te maak saam met my, om oorsee te gaan
na hierdie diens. En so kan julle hom die storie vra. So ons het
gesé. ..

Ek het gesé: “Nee. Ek kan dit net nie doen nie. Die Heilige
Gees sé vir my nee.”

111 Dis die beste om te gehoorsaam, maak nie saak hoeveel nie,
hoe goed dit lyk nie. Ek gaan oor so-iets preek more-aand, as die
Here wil. So nou, onthou, maak nie saak hoe goed dit lyk nie,
as God nie daarin is nie, bly weg daarvan. Maak nie saak hoe
glansryk dit lyk nie, bly weg daarvan. Hoe voorspoedig, bly weg
daarvan as God nie daarin is nie. Bly weg daarvan. Nou gaan ons
daaroor praat mére-aand, as die Here wil.

112 Nou toe, toe ek huistoe gegaan het, het Billy vir my gesé, my
seun, hy het gesé: “Pa, ken jy daardie jagter saam met wie jy gaan
jag het verlede lente daarbo, met die naam van Southwick?”

113 “Q,” het ek gesé: “bo-op die...in die...onder die Yukon
daar?”

Hy het gesé: “Ja.”
Gesé: “Hy het 'n brief hier vir—vir jou.”

114 Hy’s Broer Eddie Byskal, wat die hoof is van die—die
predikersvereniging van die noordwesstreek daarbo, 'n baie
gawe seun, mag hier in hierdie diens wees. Hy beplan om
hierheen te kom hierdie keer. Goeie seuntjie, en hy het 'n gawe
familie. Hy’s—hy’s 'n sendeling daarbo nou aan die Crees, Cree
Indiane. En ek was pas by hom verlede herfs en toe, of verlede
somer, liewer.

115 Toe wou hy, Eddie, my oorneem na Bud toe, wat een van sy
bekeerlinge tot Christus was. Sy vrou was 'n stoere Pinkster. Bud
was 'n veeboer, en hy het net onlangs ingekom. Maar 'n groot
gebied vir jag is aan hom toegestaan, waar hulle die Indiane
verdryf het en hulle in die reservaat gesit het, 'n goeie plek vir jag.
Omtrent ses. . . O, ek reken hy het omtrent vierhonderd vierkante
myl, of meer, daarbinne rond, as 'n gebied aan hom toegestaan
deur die Kanadese regering.

116 Wel, daardie lente, toe ek daarbo was, het ons gaan bere jag
na die byeenkoms, maar toe ons. . .in Mei, maar die chinook het
ingekom en ons afgesny. Ons het gehad omtrent. . .Hy het nog
nooit van enigiets van die dienste gehoor nie, en Eddie het in
hom bly ingooi oor die diens.

117 En hy het gesé: “Jy bedoel nie om vir my te sé dat, vandag,
dat God Homself toon, en dinge wys wat gaan kom voor dit
gebeur nie?”

Eddie het gesé: “Dis presies reg.”

118 So hy het met my bly praat. Hy het gesé: “Jy weet, ek het
'n broer wat epilepsie het.” Gesé: “As jy tog net by daardie broer
kan uitkom!” Gesé: “Ek glo, as ek hom ooit by een van jou dienste
kon kry, glo ek sal hy genees word.” Ek het gesé. . . Gesé: “Hy het
dit al sy hele lewe lank.”

Ek het gesé: “Miskien so.”

119 Wel, dit het nie donker geword daarbo in daardie tyd van die
jaar nie, julle weet. Die son sak net, en raak. . .O, jy kan, enige
tyd, middernag, eenuur, kan jy net staan en die koerant lees,
of enigiets, julle sien. En omtrent—omtrent die laaste deel van
Mei gaan die son nooit onder nie. Dit sak skaars, omtrent weg,
omtrent tien minute, en kom terug. So ons gaan net 1é wanneer
ons ook al moeg geword het.

120 En toe op die pad uit, het ons 'n klomp Indiane ontmoet. En,
0, ek het die ou hoofman daaragter gekry. Hulle het hom daar
laat bly omdat hy twee kinders gehad het. Hulle begrawe hulle
kinders in 'n stomp, hulle geliefdes. Een of ander godsdiens. En
hulle het hulle in die boom opgehang, so hulle laat net die familie
daar bly. Goeie ou kérel, oor die negentig jaar oud, wat net so
regop as een van sy seuns in sy saal sit.

121 En so het ons die volgende dag vertrek. Hy het gesé: “Daar’s
nou geen manier meer bo-oor nie. Gaan op oor die berge en
hierdie kant toe.” O, dit was nog 'n honderd myl, om 'n pad te
maak. So, ons kon nie dit doen nie. Dit was te laat. Ons het begin
teruggaan.

122 En op die pad terug, Bud het 'n string jong perde gehad, en
party van hulle het onder in moeras en dinge beland. En ek het
aangegaan daar, aan die praat, ek en Eddie. En Bud was op die
voorste perd, om te probeer uitkom. Ons het een-en-twintig stuks
gehad. En ek het 'n tou oor een gekry, hom uitgekry. En net sodra
hy uitgekom het, het my saalperd ingekom. En hier was ek, wat
uitkom daar oorkant. En ek was modderig, julle weet. Binne 'n
paar minute, het ek op my perd geklim, en die modder van my
klere afgevee, soos daardie, begin ry.

123 En reg voor my, oorkant daardie heuwel daar, het 'n jong man
gekom. Ek het na hom gekyk. Ek het teruggeskuif in die saal
en my perd gestop. En ek het hom sien val in 'n stuiptrekking,
wat om-en-om rol, en skuim om sy mond, en baie arrogant raak,
en net alles uitmekaar skeur. Toe het hy stilgeraak. Ek het 'n ou
salamander gesien. Ek het sy hemp sien brand.

124 Eddie was omtrent 'n halwe stadsblok voor my, het probeer
om nog 'n perd te kry. Die jong perd het die spoor byster geraak,
daar oorkant ingegaan, die vrag van hom afgetrek, afgegooi. So
toe het ek daar opgehardloop na Eddie toe. Ons het die perd
kalmeer. Ek het gesé: “Eddie, ek het SO SPREEK DIE HERE
vir Bud.”

Hy het gesé: “Broer Branham, wat het gebeur?”
Ek het gesé: “ 'n Visioen. Ek het sy broer gesien.”
Hy het gesé: “O, kry hom.”
125 Ek het gesé: “Hou die perde terug. Ek sal myne aanspoor